
Sabima kartleggingsnotat 57-2025 

 

Sommarfuglhelg i Vang i Valdres 25.-27. jul 2025 

Av Nils Rogn 

 

 

Deltakarane samla framfor servicebygget: Frå venstre Anders Lundberg, Per Furuseth, 

Fredrik Calmeyer, Nini Aarvik, Leif Aarvik, Tom Dalhøy, Tanaquil Enzensberger, Thor 

Østbye, Jon Opheim, Hans Petter Kristoffersen, Kai Berggren, Ivar Stormo, Rune 

Christensen, Torgrim Breiehagen, Bjørn Frantzen, matmor og tilretteleggjar Kari Birgit Lien, 

Reidun Braathen, Even Woldstad Hanssen og Rune Rødningen. 

 

 

Kva med eit sommarfugltreff her i Vang? Idéen hadde mogna gjennom år, og då 

servicebygget på campingplassen vår stod ferdig i fjor, låg alt til rette. Med åtte 

campinghytter, god plass til bubilar og telt og dette servicebygget med kjøken, stor TV-

skjerm og plass til cirka tretti, kunne idéen realiserast. 

Men kva skal så elles til for å få folk til å koma? Eg lufta ideen med Leif Aarvik og Kai 

Berggren som begge har registrert sommarfugl her i kommunen. Dei var positive og ville 

gjerne vera med å bidra på ei samling. Dermed var planlegginga i gang og siste helga i juli 

vart blinka ut.  

http://www.entomologi.no/journals/insektnytt/1988/IN_13_01_1988.pdf

Stor interesse 

I god tid før lysfellene blir tent – i alle fall her i Vang – vart invitasjon sendt ut til eit tjuetals 

personar. Gjennom 15 år med sommarfuglfangst har eg hatt kontakt med mange likesinna. 

Dei fleste av desse berre på e-post eller via Facebook/Messenger, og det kunne vera hyggeleg 

med eit meir fysisk og sosialt treff. Og det slo til. Tilbakemeldingane var svært positive, og i 

løpet av kort tid var det atten personar på lista. 

Sommarfugl og fugl i Vang 

Når ein inviterer naturinteresserte til ei helg i Vang, må sjølvsagt noko av det kommunen kan 

by på visast fram. Etter pizza, pils og prat vart det presentasjon med bilde frå Vang og 

området ved campingen, og med nokre av dei nattflygande artane som er registrert her. Det 

fiolette heiflyet, Anarta colletti, og høgfjellsbakkeflyet, Xestia lorezi, er eit par av godbitane. 

Mange av deltakarane kom ifrå fuglemiljøet, og Thor Østbye tilfredsstilte desse med grundig 

og god gjennomgang av fuglelivet i kommunen med flotte foto . Deretter var det ut i felten 

med håv, lysfeller, raudvinssnorer og eit garderobeskåp i stoff frå IKEA! Med lampe på 

innsida var det dyr å finne på alle fire veggar – og tak! Fiks patent frå Tom Dalhøy. 

Planteliv og historikk 

Ein del vind gjorde lakenfangst litt utfordrande, men Robinsonfeller og Skinnerfeller stod 

støtt. Frå klokka sju på laurdagsmorgon vart det spennande fangstgjennomgang.  Nokre artar 

vart fotodokumentert, andre samla inn for nærare gransking. På formiddagen fekk me litt 

fagleg påfyll med ein svært interessant gjennomgang av floraen i Vang av Tanaquil 

Enzensberger. Plantene er grunnlaget og maten for sommarfuglane, og mange artar kan 

finnast ved å leite opp vertsplantene. Leif Aarvik tok deretter ein solid og grundig 

gjennomgang av lepidopterologiens historie i Norge frå Linné via Hans Strøm og Karl 

Haanshus fram til dagens lepidopterologar. Han kom særleg inn på arbeidet til Leparb frå sist 

på 80-talet og fram til publiseringa Catalogus Lepidopterum Norvegiae i år 2000. Då var 

2123 artar registrert i Norge. I dag er talet rundt 240 fleire artar.  

Ny art for verda i Vang 

Kai Berggren fortalde til slutt om sine registreringar i Vang det fyrste tiåret i dette hundreåret. 

I 2004 fann han ein ny art for vitskapen ved Døtten på Vennis, som ligg på nordsida av 

Vangsmjøse. Dette var ein dvergmøll. Ved samarbeid med Erik van Nieukerken, spesialist på 

dvergmøll, og som seinare fann same arten i dei franske Alpane, beskreiv dei arten i ein 

vitskapleg artikkel i 2011 og gav den namnet Ectoedemia rosae, Nieukerken & Berggren, 

2011. Thor Østbye vart sendt opp i bratterrenget for å dokumentere biotopen fotografisk. 

Artikkel med foto ligg på nettet her: (file:///C:/Users/nilsr/Downloads/tve-article-p181_6-

1.pdf). Kai har også jobba mykje med bar-koding – ein metode for å identifisere artar ved 

hjelp av DNA, eit spennande område som stadig utvidar artstalet av blant anna sommarfuglar. 

Ekskursjon 

Den litt leie vinden denne helga gjorde at me droppa fjelltur og drog i staden til nettopp 

Vennis og Døtten. Tanaquil bur i dette området, og viste oss blant anna avblomstra 

drakehovud og dundå i blomst. Det var ho som hadde ansvar for å tømme lysfellene Kai i si 

tid hadde i dette området. Den turre og varme sommaren gjorde at plantelivet dessverre ikkje 

var spesielt frodig, men  det var interessant for gruppa å sjå området. 

http://www.entomologi.no/journals/insektnytt/1988/IN_13_01_1988.pdf
file:///C:/Users/nilsr/Downloads/tve-article-p181_6-1.pdf
file:///C:/Users/nilsr/Downloads/tve-article-p181_6-1.pdf

Trugsel om kraftutbygging 

Eit par av deltakarane var spesielt kunnige på planter, moser, lav og sopp, og gjorde seg ein 

tur ned til Føsseberge, eit trongt elveleie der Storåne (Begna) går i stryk med bratte berg på 

båe sider. Her er de dessverre planlagt kraftutbygging, noko som truleg vil gå ut over fleire 

raudlista artar, blant anna elfenbeinlav. Dei to kom attende med ei lang artsliste og lovpriste 

eit høgstaudeområde ned mot elva like før brattberga tok til. Her må det ikkje bli utbygging, 

var det klare rådet! 

Grilling og godprat 

Laurdagskvelden fyra me opp grillen og kosa oss i gapahuken med mat, prat og gode historier frå 

diverse funn av spesielle sommarfuglar. Kunnskapen og naturinteressa blant deltakarane var brei, ikkje 

minst var det mange som hadde bakgrunn frå det ornitologiske miljøet. Men når mørket seig på, rykka 

det i fangstfoten til dei fleste. Lamper vart tent for ny nattleg fangst. På denne tida var det minst like 

mange vårfluger/døgnfluger som møll som kom til lyset. Nokre av desse vart også bestemt. 

Ei vellykka helg 

Dette helgetreffet var fyrst og fremst ei samling av folk med felles interesser, der det sosiale var i 

sentrum. Jakt på nye og spennande artar var underordna denne gongen. Likevel var utrop som «den 

arten har eg aldri sett før» stadig å høyre. Sommarfugllivet i kommunen er forresten godt undersøkt 

gjennom mange år, sjølv har eg sidan 2011 fått 759 artar på lista, medan totaltalet i kommunen ligg 

rett over tusen artar. Ganske fantastisk i ein fjellkommune midt i Sør-Norge.  

Oppsummert baud helga på rundt 140 sommarfuglartar, omtrent 55 andre virvellause dyr, litt over 200 

planter, ein alge og nokre sopp- og moseartar. «Bøsset» frå fella til Kai tok Svein Almedal seg av, og 

han kom opp med ei liste på heile 30 artar av vårfluger, steinfluger, tovenger, nebbmunnar og biller. 

Heile 22 av desse var ikkje registrert i kommunen før, og to av dei var også nye for Oppland fylke 

(nebbmunnane Iassus lanio og Macrosteles laevis). Mange takk skal Svein ha! 

Opplegget denne helga fall såpass i smak at det var stor einigheit om nytt treff neste år, kanskje på eit 

litt tidlegare tidspunkt. Sabima støtta samlinga, så ein liten rapport og ei samla artsliste blir 

utarbeidd og er alt lagt inn på Artsobservasjonar. Søk på Vang kommune i perioden 25.-27. 

juli 2025 om du vil sjå heile artslista. 

 

Biletkavalkade: 

 

http://www.entomologi.no/journals/insektnytt/1988/IN_13_01_1988.pdf

Oversiktsbilde: Tørpegardane med campingen midt i bildet mellom E16 

og Storåne (Begna). Hensfjellet og Slettefjell i bakgrunnen. Her er servicebygget under 

bygging.  

 

Bli kjent- kveld: Frå samlinga fredagskvelden. 

 

 

Fugl i Vang: Thor Østbye presenterte fuglelivet i kommunen. Starta med oversiktsbilde av 

Vang sentrum med Vangsmjøse og Jotunheimfjella i bakgrunnen.  

 

http://www.entomologi.no/journals/insektnytt/1988/IN_13_01_1988.pdf

Lakenfangst: Kai Berggren har fått opp LepiLEDen og laken. Fredrik Calmeyer følgjer med. 

 

 

http://www.entomologi.no/journals/insektnytt/1988/IN_13_01_1988.pdf

Fangstsjekk. Mange sommarfuglar, men også mykje «bøss» å gå gjennom for Kai og 

interesserte deltakarar. 

 

 

 

 

 

 

 

 

 

http://www.entomologi.no/journals/insektnytt/1988/IN_13_01_1988.pdf

Planter i Vang: Tanaquil Enzensberger kan det meste om plantelivet i kommunen. Bildet 

viser fjellet Grindadn, 1724 moh. 

 

 

Historikk: Leif Aarvik tok for seg utviklinga av kunnskapen om sommarfuglfaunaen i Norge. 

 

http://www.entomologi.no/journals/insektnytt/1988/IN_13_01_1988.pdf

Lokal historikk: Kai Berggren la grunnlaget for kartlegging av sommarfugllivet i Vang. 

 

 

Fellesjekk: Mangt som skjuler seg i eggkartongen! Foto: Jon Opheim 

http://www.entomologi.no/journals/insektnytt/1988/IN_13_01_1988.pdf

Nattfly: Tyrihjelmflyet, Polychrysia moneta, er alltid artig å få. 

 

 

Utflukt: Laurdagen gjekk ekskursjonen til Vennis og Døtten. 

 

http://www.entomologi.no/journals/insektnytt/1988/IN_13_01_1988.pdf

Bratt: Krevjande landskap der drakehovudet veks! Denne bratte blomsterenga vert årleg 

slegen med ljå! 

 

 

Sosial samling: Laurdagskvelden var varm og baud på grilling og samling ved gapahuken 

fram til mørkeret seig på. 

 

http://www.entomologi.no/journals/insektnytt/1988/IN_13_01_1988.pdf

